
sum í dag er Súni Schwartz 
Jacobsen.

Á aðalfundinum hjá Eik 
Banka velur TF Holding allar 
limirnar í nevndini fyri Eik 
Banka. Forstjóri í Eik Banka 
er Súni Schwartz Jacobsen. 
Men Súni Schwartz Jacobsen 
er eisini forstjóri í TF 
Holding, hvørs nevnd velur 
nevndina í Eik Banka, sum 
skal hava eftirlit við stjór­
anum í Eik Banka, sum er 
Súni Schwartz Jacobsen. 

Sum vit sóu í gamla Eik 
Banka, er stórur vandi fyri 
at ein sterkur stjóri klárar at 
yvirtaka valdið á einari veik­

ari nevnd. Hetta merkir so, 
at er nevndin í TF Holding 
ov veik at siga forstjóranum 
ímóti, so yvirtekur forstjórin 
valdið á øllum samtakinum 
og skal sostatt hava eftirlit 
við sær sjálvum. 

Hesin bygnaður hevur 
fleiri ferðir verið kritiser­
aður, millum annað frá 
fyrrverandi formanni í Um­
boðsráðnum, Andrias Ziska, 
umframt frá øðrum umboðs­
ráðslimum. Og sambært 
afturvalda formanninum 
í TF, ja so skal hetta til við­
gerðar beinan vegin. Við út­
varpið hjá Kringvarpinum 

segði Arni Brattaberg um 
vikuskiftið, at stóð tað til 
hansara, so skuldi bygnað­
urin undir luppin og somu 
fólk skulu ikki longur sleppa 
at manna ymisku sessirnar í 
samtakinum. 

Bygnaðurin við TF 
Holding og Eik Banka í dag 
minnir nógv um bygnaðin, 
vit sóu við Eik Banka og Eik 
Grunninum, har nevndin í 
grunninum reelt varð tann 
sama sum í bankanum og 
varð stýrd av somu fólkum. 

Í 2011 varð við lóg bannað 
sparikassum og sparikassa­
grunnum í danska ríkinum 

at hava somu nevnd. Men 
meðan bankalóggávan og 
bankaeftirlitið er danskt, er 
tryggingarlóggávan og trygg­
ingareftirlitið føroyskt máls­
øki. Tí er eingin, ið heldur 
eyga við bygnaðinum í TF 
Samtakinum í dag.

Men nývalda nevndin í TF 
Holding hevur fingið til upp­
gávu frá Umboðsráðslimum 
at hyggja nærri eftir bygnað­
inum og taka støðu til, hvat 
skal broytast. Tí er væntandi, 
at TF samtakið fer at broyta 
bygnað komandi tíðinda – 
júst hvat tað merkir, vita vit 
tó ikki enn.

Tað sigur Arni Brattaberg, 
sum varð afturvaldur til 
formann í nevndini í TF 
Holding eftir aðalfundin 
fyrradagin. Hann gjørdist 
formaður 15. mars í ár, tá 
Skráseting Føroya koll­
dømdi avgerðina um 
nevndarskipan, sum varð 
tikin eftir aðalfundin í 
fjør. Tað merkti, at for­
mansatkvøðan ikki telur 
dupult, tá nevndin skal 
skipast.

Tað hevur verið mis­
nøgd við, at ávísir per­
sónar ganga aftur í ymsu 
nevndunum, eitt nú at 
Gunnar í Liða, sum var 
nevndarformaður í TF 
Holding og Jákup Egholm 
Hansen, sum var næstfor­
maður í TF Holding, eisini 
sótu sum nevndarlimir í 
Eik Banka.

Dømi er eisini um, at 
aðrir nevndarlimir sita í 
nevndum í feløgum, sum 
TF Holding eigur avger­
andi ognarpart í, har teir 
eisini fáa góða nevndar­
samsýning.

Soleiðis fekk Gunnar 
í Liða, sum til 15. mars í 
ár var nevdnarformaður 
í TF Holding, eina sera 
góða ársinntøku fyri sítt 
nevndararbeiði. Hann 

fekk í 2015, sambært rokn­
skapinum hjá TF Holding 
– 842.000 krónur í løn fyri 
at sita í nevndum hjá TF 
Holding. Tað er ein mán­
aðarløn – bara í nevndar­
pengum frá TF Holding 
– upp á góðar 70.000 krón­
ur.

Næstformaðurin í 
TF Holding, sum ikki 
varð afturvaldur á aðal­
fundinum fyrradagin, 
fer eisini at merkja tað á 
lønarkontoini. Tí hann 
fekk í fjør sambært árs­
roknskapinum hjá Eik 
Banka 726.000 í nevndar­
pengum frá TF Holding 
samtakinum. Tað er ein 
mánaðarløn – bara í 
nevndarpengum frá TF 
Holding – upp á góðar 
60.000 krónur.

Árslønin hjá forstjór­
anum í TF Holding, Suna 
Schwartz Jacobsen, sum 
eisini er stjóri í Eik Banka, 
er 2.984.000 krónur. Tað 
gevur eina mánaðarløn 
við pensjón upp á 248.667 
krónur.

Árslønin hjá stjóranum 
í Tryggingarfelagnum 
Føroyar, sum eisini er 
stjóri í TF Holding, er 
1.976.000 krónur. Tað gev­
ur eina mánaðarløn við 
pensjón upp á 164.667 
krónur.

– Somu persónar skulu ikki 
ganga aftur í ymsu nevndunum 
í TF Holding-samtakinum

Formaður fekk 
842.000 kr.
í nevndarløn


